
10 нчы сыйныф

I блок. Әдәбият теориясе.
1.1. Хикмәт нинди жанр? Борынгы һәм Урта гасыр әдәбияты чорында хикмәт иҗат итүчеләрне атагыз.
1.2.  Дастан жанрына билгеләмә бирегез, берничә мисал китерегез.

1.3.  Нокталар урынына төшереп калдырылган сүзләрне языгыз:

А) Төрки халыкларның уртак мирасы "Идегәй" дастаны ….. чорында иҗат ителә.
Б) Идегәйне бала чакта ….. дип йөртәләр.
В) Әсәрдәге үзара конфликтка кергән дәүләт башлыкларының исемнәре: …..
1.4.  Алтын Урда чоры әдәбиятында өстенлек иткән жанрларны атагыз.

1.5.  Рифма турында белгәннәрегезне языгыз.
II блок. Текст өстендә эш (проза).
2.1. Өзекне укыгыз.
Хикәябез гаҗәеп гүзәл бер хикәядер. Аңа керешер алдыннан иң әүвәл вакыйгасының кайда һәм кайчан булуын әйтеп үтик. Хикәябездән укып аңлашылачак вакыйга моннан берничә ел элек Казан шәһәрендә булды.
2.2.  Авторы

2.3.  Әсәрнең исеме

2.4.  Персонажларның исемнәрен санап чыгыгыз.

2.5.  Сорауларга җавап бирегез.

а) Әсәрдә сурәтләнгән вакыйгалар кайда бара?
б) Әлеге әсәрдә автор нинди проблема күтәрә?
II. Поэзия. 2.6. Бирелгән сүзләр сезгә таныш шигырьдән. Бу сүзләрне җыеп, тыныш билгеләрен куеп, шигырь юлларын языгыз:
Казан, бераз, әз-мәз, тавыклары, урган, диләр, бер, да, нәкъ, өчен, җырлай, авыл, идем, торган, Кырлай, тырмалап, идем, анда, җырлаганда, диләр, тугьмасам, чәчкән, бардыр, көй, артында, гәрчә, мин, җирне, идем.
2.7. Авторы. 2.8. Исеме.
2.9. Шагыйрь турында тагын 5 төрле иң әһәмиятле мәгълүматларны язып куегыз.

1.       2.       3.       4.       5.
2.10. Габдулла Тукай исемендәге Дәүләт бүләгенә лаек булган нинди әдипләрне беләсез?
III блок. Әдәбият тарихы
3.1. "Әбугалисина кыйссасы"ның авторы:
а) Ш.Мәрҗани;
б) К.Насыйри;
в) Г.Кандалый;
г) Р.Фәхретдин.
3.2. Арадан Г.Исхакый әсәрләре генә булган вариантны сайлап алыгыз.
а) «Остазбикә», «Сөннәтче бабай», «Зиндан», «Кәләпүшче кыз», «Зөләйха», «Кияү»;
б) «Ике йөз елдан соң инкыйраз», «Бичара кыз», «Сөннәтче бабай», «Зиндан», «Ул әле өйләнмәгән иде»;
в) «Көз», «Бәхетле кияү», «Кәләпүшче кыз», «Бәхетсез егет», «Зөләйха».
3.3. Татар әдәбиятында детектив жанрында иҗат ителгән беренче әсәр:
а) Ш.Мөхәммәдев "Җәһаләт, яхуд Галиәкбәр агай";
б) Р.Фәхретдинов "Әсма, яки Гамәл вә җәза";
в) З.Бигиев "Өлүф, яки Гүзәл кыз Хәдичә";
г) Ф.Кәрими "Бер шәкерт белән бер студент".
3.4. Хәзерге әдәбияттан соңгы вакытта детектив жанрда язылган нинди әсәр укыганыгыз бар? Мисалны татар әдәбиятыннан да, рус яки дөнья әдәбиятыннан да китерергә мөмкин.
3.5. Түбәндәге сүзләр янына үзегез белгән аңлатмаларны язып куегыз. Тыныш билгеләрен куярга онытмагыз.
А) Сәйф Сараи;
Д) Мифтахетдин;
Б) Газәл;
Е) Сәрләүхәсез;
В) Сәхипҗамал;
Ж) Нәҗип Җиһанов;
Г) Зөләйха;
3) Кандала.
IV блок. Иҗади бирем.
Гаяз Исхакый ни сәбәпле язган әсәренә "Ул әле өйләнмәгән иде'" дигән исем куйды икән? Әлеге фикерне, хәзерге тормыш шартларына күчереп, үзегез аңлаганча дәлилләгез я кире кагыгыз. Гомумән, Сезнең гаилә кору мәсьәләсендә, соңгы дәүләткүләм кануннарыннан чыгып, үз карашларыгыз нинди? Әлеге темага күләме зур булмаган очерк языгыз (очеркны 9 сыйныфта үттегез). Аңа үзегез теләгән исемне куегыз.
